
Қожаберген жырау дастандарындағы

ұлы тұлғалар
Елін, жерін қызғыштай қорыған Солтүстік өңірінің тумасы, қазақ халқының ХҮІІ ғасырдың екінші жартысы мен ХҮІІІ ғасырдың бірінші жартысында өмір сүрген ақын-жырау, әнші, күйші, сазгер және халық батырларының бірі - Қожаберген Толыбайсыншыұлы мұрасы да уақыт пен заманға сай әр қырынан зерделеніп, зерттеліп отыруы тиіс. Атақты жырау, замана дүл- дүлі халқына қиын-қыстау күн туғанда, жанын шүберекке тү- йіп, елі үшін жанын пида еткен, қазаққа қырғидай тиген “Ақта- бан шүбырынды - Алқакөл сүлама” апатын да бастан кеш- ті. Жырау сол бір кездегі заман жағдайын, өз басынан өтіп жат- қан ауыр қайғыны, шер-мүңды өз шығармаларына арқау етіп, жыр етіп, дастан етіп төгілтті.
XVIІ-ХЧ/111 ғасырларда жоң- ғарлар қазақ елін тоздырды, үстемдігін оздырды. Қазақтың атақонысы - қойны қазынаға толы сайын даласы, байтақ жері қытай, орыс сияқты көрші ел- дерді де, жоңғар хандығын да қызықтырғандығы белгілі. Қа- лай болғанда да, даланы ға- сырлар бойы сыртқы жаулардан қорғау дала перзенттерін жау- гершілік өмірге үйретті. Елі үшін, жері үшін талай ерлер, батыр- ларқантөкті.
Дала кемеңгерлері - тар жол, тайғақ кешу заманасының ұлы ойшып перзенттері. Соны- мен қатар олардың әрқайсысы әрі би, әрі дипломат, әрі батыр. Алысса білегі бар, арбасса жү- регі бар, ақыл мен жігері бар, сай-сүйегіңді сырқыратар сөзі бар, болашақты болжар көзі бар шалқар елдің киелі иелері еді олар. Ерлердің бүтін болуы ел іргесінің амандығын, төрт қүбы- ланыңтүгелдігін білдіреді.
Қожаберген жырау өз хал- қының дара перзенттерін жыр- ларына арқау етіп, қазақ халқы- ның басына түскен небір қиын сәттерде билік басынан табыл- ған әділетті де әмірі зор хан-би- леушіліремізді көз алдымызға әкеледі. Бейбіт заман орнатуға асыққан, елдің бірлігі мен тір- лігіне біте қайнасқан ер-аза- маттар тарихынан сыр шертеді. Қиын-қыстау сәтте жол бастаған қазақтың алғашқы хандарының бірі - Хақназар жайында:
Хақназардыңтүсында,
Қазақтыңхалі жақсарған.
Түтас күйде үш жүзді
Көп жыл бойы басқарған.
Шынымен де, кең-байтақ қазақ елінің әр түкпірінде қоныстанған халықты біріктіріп, бас құрау оңай шаруа емес. Тіпті ата аруағын шақырып, ұран салып, жер-суын қорғау мақсатында талай көзсіз ерліктерге барған хандарымыз да жоқ емес. Солардың бірі - Әз Тәукемен замандас, аты шыққан, бірі сұлтан, бірі ер, қос Тәуке тіршілігінде қалмақтан халқын қорғап, елінің түтастығын сақтауға ат салысқан. Жырау шығарма- ларында үш жүзге аты мәлім Қанжығалы Бөгенбай есімі де ерекше жырланады. Батырлардың ағасы - Қырықта жас шамасы, Қорған болар халқыма - Бөгенбайдай панасы, - деп, ел басына ауыртпалық түскен сәтте орда басқарып, қол бастаған батырды жырға қосады. Енді бір сөзінде:
Табағын жаудың өзіне
қайта тартар, Бөгенбай, Ер Сары, Асқап, Жабай, Көшек, - деп бетке ұстар ел қорғандарының есімдерін жырға қосады. “Бағымызды сындырмайтын жандар - батырлар” дегенді айтады. Жауын жеңіп, қазақтың байрағын тұғырына қондыратын да - осындай атпал азаматтар екендігін білдіреді. Тарихымызға тереңірек көз жүгіртеміз. Балға, Балта, Едіге - Керейден шыққан асылдар, - деп суреттейді.
Өзбек, Жәнібек, Бердібек, Бұлантемір секілді хандар - әр жылда ғаскер басқарып, жауларына қарсы шыққан әрі хан, әрі қолбасшы батырлар. Демек, Хақназар, Тәуке, Бөгенбай, Балта, Едіге, Танаш есімдері - елімізде бірлік пен тыныштық орнату мақсатында, әрі көзсіз ерлік пен батырлықтың иесі ретінде танылды. Ел тыныштығы үшін күрескен нағыз ерлердің бейнесін танытты.
Жырау танымында ерліктің, батырлықтың белгісі - “майданда шейіт болған, үйде туып, түзде өлген”, “босқа өлуге болмас деп, қалған жанды Аллаға ғана тапсырып, жаугершілікпен күн кешкен азамат". “Абылайлап, Ошыбайлап” ұран салған азамат.
Не болсада көрем,-деп, 
Соғысып жаумен өлем, - деп, - деген жолдар батырлар ұранына айналды. “Майданда мерт болу” - ерліктің, батырлықтың нышаны болды.
   “Берілмей қан майданда өлейік!»-деп,
     Соғыстық денемізді намыс буып, - 
деген жолдар тек Қожаберген батырдың ғана жан айқайынан шыққан тілек емес, ол жалпы сол 
заманда өмір сүрген, нағыз отансүйгіш азаматтардың арман-тілегі болатын. 
"Өліспей жер мен
 суды бермейміз",- деп, 
 Жүрді ерлер тәуекелге белді буып. 
 Талай рет оққа ұшып, бетін қанды 
жаспен жуып жатса да, ел басына түскен ауыр салмақты аса бір жігермен, төзіммен көтере білді. 
Жырау шығармаларында “Ерлік" концептісі - байрақты ту, мір мен садақ, ақ- сауыт пен кіреуке 
секілді құралдар мен жүректі жігіт, көкте намыс туын желбіреткен Бөген- байдай, Тәуке, 
Әбілқайырдай қолбасшы, Ақпанбет, Дәулен, Дәстендей батырлардың іс- әрекеттері арқылы 
көрініс тапты. Елін қасқая қарсы шығып қорғаған жаужүрек батырлар алғы шепке шықты. Қиын-
қыстау заманда еліне ақылшы, қамқор, батыр өз ұлдарын да жауынгер етіп тәрбиеледі. Пер- 
зенттерімен қоса, бауырлары да әскер басқарды. Мысалы:
    Бір інім Дәстем салдай қолды бастап, 
    Майданға Арқадағы араласпақ. 
    Інімді Асқапдейтін шорасайлап, 
    Мен болдым Сыр бойына сапар қылмақ. 
    Ту ұстап.түлпар мініп, сауыт киген, Төртұлым: Науан,
    Әсет, Айбек, Ермек. Ол өзгенің ерлігін, батылдығы мен батырлығын ғана жырлап қоймай, 
елінің басына қиын-қыстау күн туғанда көппен бірге болып, ордабасы, қолбасы 
қызметтерін атқарып, “қарт жауынгер де” атанды. Жырау өзі жайлы:

Он жеті жасымнан

жорыққашығып,

Он сегізде әйгілі

Палуан болып. Он тоғызда іліндік

батыр атқа,

Жиырмада иман болмай,

ақын болып. Симайтын іс жасадым шариғатқа, - дейді. Демек, Қожаберген жырау жасынан ән бойына өнер жиған, ел ішінде имам ғана емес, ел қорғар батыр болып, қазағына қызмет етуді міндет түтты. “Елім-ай” жырындағы өлең жолдары да мұны дәлелдей түседі: 
Жасымнан ғаскер ерттім,

сардар болып, 
Сыртжаудан ел қорғадым, жасап жорық... Қалмақтың қамалдарын

бүзғанталай,
 Әз-Т әуке түсындағы

қолбасы едім. 
Кейінгі ақындарға

нүсқа айтқан, 
Қазақтың аға жырау

жорғасы едім.
Тағы бір жыр жолдарында: Жүйрікпен желдей

жүйіткіп ескен едім, 
Сынаққа қамал бұзып түскен едім.
 Сауыт киіп, ту үстап,

түлпармініп, 
Жорыққа сан аттандым,

сескенбедім. 
Көрген соң сұмдық істі шыдай алмай,
Ұрандап “Ошыбайлап!”

салдымайғай. 
Шаныштым оңды-солды

көкнайзамен,

Жығылды талай жендет салып ойбай, - деп қолына көк найзасын алып, кеудесіне ақ сауытын киіп, жауынан кек алу үшін қан майданға аттанған. Жыраудың арғы атасы - Дәулен баһадүр XVI ғасырдың екінші жартысы мен XVII ғасырдың бірінші ширегінде өмір сүрген, ордабасы тархан деген әскери атақ алған кісі. Жыраудың әкесі Толыбай сыншы Арқадағы Керей руының басшысы, атақты әскербасы болған. Демек, Қо- жабергеннің арғы аталарынан бастап, өз әкесіне дейін батыр, жауынгер адамдар болған. Сонымен қатар бабамыз тек
Батыр емес:

Ел қорғап қол бастауда

көшелі едім, Қазақтың қатардағы

шешені едім. Теріскей Сарыарқаны

қыстайтұғын,

Егіз ел Керей-Уақ көсемі едім, - деген жолдардан от ауызды шешен, ел басқарған көсем де болғандығын аңғарамыз. Жырау бір ғасырға жуық өмірінің жартысына жуығын жорықта өткізген, жасынан ту ұстап, соңына талай дегдарларды ертіп, талай жаудың бетін қайтарды.

Жырларымен өз заманының шежіресіне айналып, қиын- қыстау кезеңде қайғылы халқын уатып, рухани дем берген Қожаберғен Толыбай сыншы ұлы мұрасының өлмесі анық. Қожаберген жырларының қүдіреті, көркемдік қуаты, тілінің өзінше ерекше, бай болуымен бірге, сол кездегі, яғни өзі ғүмыр кешкен бір ғасырға жуық аралығында болған заман бейнесін бар болмысымен ұрпағына жеткізіп, тарихты ұмыттыруға жол бермеген шыншылдығында. XVII ғасырдағы зобалаң тарихты бір ғана "Елім-ай” дастанына сыйдырып, ұлттың әнүранына айналдыра білген өнер құдіретін мойындамаған қазақ жоқ. Тіл, тарих жайлы жазылған "Баба тіл" дастанының өзі - бір төбе. Жырау шығармаларында адамзаттық мәселелерді, адами-имандық жайттарды, жастық пен достық сырларын, игілік пен іэгілік мұраттарын жырлайды.

“Біздің заманымыз - өткен заманның баласы, келер заманның атасы”, - деп Ахмет Байтұрсынов айтқандай, біздің кешегі күніміз ерен ерлікке толы. Тәуелсіздік алған күнге дейін халқымыздың сан ғасырлық аумалы- төкпелі тағдыры, арманы мен аңсары, арпалысқа толы күресі жатыр. Осының бәрі - төл тарихымыздың қастерлі парақтары, қасіретті тағдыры. Тәуелсіз мемлекетімізді төрткүл дүние танып, тарихымызды түгендеп жатқан кезеңде еліміздің бостандығы мен береке-бірлігін әлімсақтан ойлаған баһадүр бабаларымыздың есімдері мен қадір-қасиетке толы өмір жолдарын бүгінгі жас буынның біліп өсуі және содан сабақ алуы парыз.

